	ՀԻՄՆԱՎՈՐՈՒՄ

<<Հայաստանի հիդրոօդերևութաբանության և մոնիտորինգի պետական ծառայություն>> պետական ոչ առևտրային կազմակերպության կողմից 2015-2017 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման

	1.
	Իրավական ակտի ընդունման անհրաժեշտությունը

	
	<<Հայաստանի հիդրոօդերևութաբանության և մոնիտորինգի պետական ծառայություն>> պետական ոչ առևտրային կազմակերպության կողմից 2015-2017 թվականների ընթացքում կատարման ենթակա պետական նշանակության հիդրոօդերևութաբանական աշխատանքների ծրագիրը հաստատելու մասին>> Հայաստանի Հանրապետության կառավարության որոշման նախագիծը մշակվել է ի կատարումն <<Հիդրոօդերևութաբանական գործունեության մասին>> Հայաստանի Հանրապետության օրենքի 10-րդ հոդվածի բ) կետի, Հայաստանի Հանրապետության կառավարության 2002 թվականի նոյեմբերի 28-ի <<Հայաստանի հիդրոօդերևութաբանության և մոնիտորինգի պետական ծառայություն>> պետական ոչ առևտրային կազմակերպություն ստեղծելու և այդ կազմակերպության կանոնադրությունը հաստատելու մասին>> N1872-Ն որոշմամբ հաստատված կանոնադրությամբ <<Հայաստանի հիդրոօդերևութաբանության և մոնիտորինգի պետական ծառայություն>> պետական ոչ առևտրային կազմակերպությանը վերապահված լիազորությունների շրջանակում` դիտարկումների ցանցի օբյեկտների   գործունեությունը կանոնակարգող  նորմատիվ իրավական այլ ակտերի հիման վրա, հիմք ընդունելով Հայաստանի Հանրապետության կառավարության 2014 թվականի  դեկտեմբերի 25-ի «Հայաստանի  Հանրապետության արտակարգ իրավիճակների նախա​րարության աշխատակազմ» պետական կառավարչական հիմնարկը «Հայաստանի Հանրապետության տարածքային կառավարման նախա​րարության  աշխատակազմ» պետական կառավարչական հիմնարկին միացման ձևով վերակազմակերպելու, «Հայաստանի Հանրապետության տարածքային կառավարման նախարարության աշխատակազմ» պետական  կառավարչական հիմնարկը  «Հայաստանի  Հանրապետության տարածքային կառավարման և արտակարգ  իրավիճակների նախա​րարության աշխատակազմ» պետական կառավարչական հիմնարկի վերանվանելու, Հայաստանի Հանրապետության տարածքային կա​ռա​վարման և արտակարգ իրավիճակների նախարարության կանո​նա​դրությունն ու  աշխատակազմի կառուցվածքը հաստատելու, Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» N1527-Ն որոշումը, Հայաստանի Հանրապետության հիդրոօդերևութաբանական  անվտանգության հայեցակարգը, Համաշխարհային օդերևութաբանական կազմակերպության Կոնվենցիայով /Հայաստանը  անդամակցում  է  1993 թ. սեպտեմբերից/, «Հիդրոօդերևութաբանության  բնագավառում փոխգործակցության մասին» ԱՊՀ անդամ երկրների   Համաձայնագրով /կնքված  08.02.1992թ./ Հայաստանի  Հանրապետության ստանձնած պարտավորությունները:
Ծրագրի ֆինանսական ապահովման հիմքում դրվել են Հայաստանի Հանրապետության կառավարության 2014 թվականի հուլիսի 3-ի  N700-Ն որոշմամբ  հաստատված Հայաստանի Հանրապետության 2015-2017թթ. միջնաժամկետ ծախսային ծրագրով նախատեսված ֆինանսավորման կողմնորոշիչ չափաքանակներն ու ծավալները:

	2.
	Ընթացիկ իրավիճակը և խնդիրները

	
	 Հարկ  է  նշել, որ խիստ կարևորելով գոյություն ունեցող պարտավորությունները`  ծախսերի առավելագույն տնտեսման պայմաններում, աշխատողների բարեխիղճ և արդյունավետ աշխատանքի շնորհիվ, նախորդ  բոլոր տարիներին հաջողվել է, իսկ  սույն  ծրագրով նախատեսվում է լրացուցիչ կատարել նախորդ եռամյա ծրագրով  չնախատեսված, բայց կարևորություն ներկայացնող որոշակի աշխատանքներ` առանց  լրացուցիչ ֆինանսական միջոցների պահանջի:

	3.
	Տվյալ բնագավառում իրականացվող քաղաքականությունը

	
	Սույն նախագծի նպատակը բնագավառի միասնական քաղաքականության իրականացումն է` ուղղված նրան, որ Հայաստանի Հանրապետությունում պետք է ապահովվի հիդրոօդերևութաբանական աշխատանքների արդյունավետ իրականացումը և կիրարկումը:

	4.
	Կարգավորման նպատակը և բնույթը

	
	- 2015-2017թթ. ընթացքում կատարման ենթակա պետական նշանակության  հիդրոօդերևութաբանական աշխատանքների ձևավորումը,
 - ՀՀ հիդրոօդերևութաբանական անվտանգության ընդհանուր ենթատեքստում  վտանգավոր և անբարենպաստ հիդրոօդերևութաբանական և  հելիոերկրաֆիզիկական երևույթներից բնակչության կյանքի, առողջության և  ունեցվածքի պաշտպանությանը, պետության սոցիալտնտեսական կայուն զարգացմանը և շրջակա միջավայրի պահպանության ապահովմանն ու դրանց  սպառնացող վտանգի նվազեցմանը նպաստելը, մթնոլորտում և ջրոլորտում կատարվող երևույթների և պրոցեսների վերաբերյալ տեղեկատվական պահանջարկի բավարարումը,
- Համաշխարհային օդերևութաբանական կազմակերպության կոնվենցիայի սկզբունքներից,  Անկախ պետությունների համագործակցության երկրների (այսուհետ` ԱՊՀ) <<Հիդրոօդերևութաբանության բնագավառում համագործակցության մասին>> և «Միջպետական հիդրոօդերևութաբանական ցանցի մասին» համաձայնագրերի դրույթներից բխող Հայաստանի Հանրապետության ստանձնած պարտավորությունների կատարումը:
Սույն  ծրագրով նախատեսված լրացուցիչ աշխատանքներն են. 

- բերքի կանխատեսման նոր մեթոդների ներդնում արբանյակային տեղեկատվության  կիրառմամբ,

- եղանակի վտանգավոր երևույթների կանխատեսման բարելավվման համար թվային  մոդելների տեղայնացում,
- փոխանակվող տեղեկատվության ամբողջականությունը ապահովելու համար  նոր` երկակի թվային ծածկագրերի ներդրման աշխատանքների իրականացում,
- մի  շարք կայաններից տեղեկատվության հավաքագրման և ստացման ավտոմատացում,
- տեղեկատվության ներկայացման ձևերի բարելավում և ծավալների ավելացում:

	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ տարածքային կառավարման և արտակարգ իրավիճակների  նախարարության աշխատակազմի և «Հայաստանի հիդրոօդերևութաբանության և մոնիտորինգի պետական ծառայությու» պետական ոչ առևտրային կազմակերպության կողմից:

	6.
	Ակնկալվող արդյունքը

	
	Սույն նախագծով հաստատվելիք ծրագրի իրականացումն առաջիկա երեք տարիներին ենթադրում  է հիդրոօդերևութաբանական  տեղեկատվությամբ  սպասարկման  որակի պատշաճ մակարդակի  ապահովում և հնարավորություն է ընձեռում նվազեցնել վտանգավոր հիդրոօդերևութաբանական  երևույթների բացասական ազդեցությունը մարդկանց կյանքի, առողջության և ունեցվածքի  անվտանգության  և  տնտեսական  գործունեության  արդյունավետության ապահովման վրա:

	7.
	Այլ տեղեկություններ /եթե այդպիսիք առկա են/.



	
	Սույն նախագծի վերաբերյալ այլ տեղեկություններ չկան:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը–համապատասխանում է ստանձնած պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության 2015 թվականի պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

	
	ՑԱՆԿ
<<Հայաստանի հիդրոօդերևութաբանության և մոնիտորինգի պետական  ծառայություն>> պետական ոչ առևտրային կազմակերպության  կողմից 2015-2017 թվականների ընթացքում  կատարման  ենթակա պետական նշանակության հիդրոօդերևութաբանական աշխատանքների ծրագիրը հաստատելու մասին>> Հայաստանի Հանրապետության  կառավարության որոշման նախագծի  ընդունման հիմք հանդիսացող իրավական ակտերի

	
	1.
«Հիդրոօդերևութաբանական գործունեության մասին» ՀՀ օրենք:
2.
«Իրավական ակտերի մասին» ՀՀ օրենք:
3.
Հայաստանի Հանրապետության  կառավարության 2014 թվականի  դեկտեմբերի  25-ի «Հայաստանի  Հանրապետության  արտակարգ իրավիճակների նախա​րարության  աշխատակազմ»   պետական  կառավարչական հիմնարկը «Հայաստանի  Հանրապետության տարածքային կառավարման նախա​րարության  աշխատակազմ» պետական կառավարչական հիմնարկին միացման  ձեվով վերակազմակերպելու, «Հայաստանի Հանրապետության տարածքային կառավարման նախարարության աշխատակազմ» պետական  կառավարչական  հիմնարկը  «Հայաստանի  Հանրապետության տարածքային  կառավարման   եվ  արտակարգ  իրավիճակների նախա​րարության  աշխատակազմ»   պետական  կառավարչական   հիմնարկի վերանվանելու, Հայաստանի Հանրապետության տարածքային կա​ռա​վարման եվ արտակարգ  իրավիճակների  նախարարության կանո​նա​դրությունն  ու  աշխատակազմի  կառուցվածքը  հաստատելու,   Հայաստանի Հանրապետության կառավարության մի շարք որոշումներում փոփոխություններ եվ լրացում կատարելու մասին’’ N 1527-Ն որոշումը:
4.
 Հայաստանի Հանրապետության կառավարության 2002 թվականի նոյեմբերի 28-ի «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպություն ստեղծելու և այդ կազմակերպության կանոնադրությունը հաստատելու մասին» N 1872-Ն որոշում:
5.
Հայաստանի   Հանրապետության    կառավարության   2007 թվականի ապրիլի  26-ի N 16-Ա արձանագրային  որոշմամբ հաստատված «Հայաստանի Հայաստանի   Հարապետության հիդրոօդերևութաբանական անվտանգության հայեցակարգ»:

6.  Համաշխարհային  օդերևութաբանական  կազմակերպության  Կոնվենցիա:
7. «Հիդրոօդերևութաբանության  բնագավառում համագործակցության մասին»       ԱՊՀ Համաձայնագիր:

8. «ԱՊՀ  միջպետական հիդրոօդերևութաբանական ցանցի մասին» ԱՊՀ համաձայնագիր:
9. Հայաստանի Հանրապետության կառավարության 2014 թվականի հուլիսի 3-ի N700-Ն որոշմամբ հաստատված «ՀՀ 2015-2017 թվականների պետական  միջնաժամկետ  ծախսերի  ծրագիր»:

